
ՀՀ կառավարության որոշման նախագծի 
    ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել «Ճանապարհային դեպարտամենտ» հիմնադրամի (այսուհետ՝ Հիմնադրամ) տնօրենը՝ Հիմնադրամի լաբորատորիայի կարիքներից ելնելով Պետական գույքի կառավարման կոմիտեին ամրացված «HYUNDAI H 1» մակնիշի տրանսպորտային միջոցը հիմնադրամին փոխանցելու նպատակով։
  ՀՀ կառավարության 2022 թվականի սեպտեմբերի 1-ի N1373-Ա որոշմամբ նշված տրանսպորտային միջոցը՝ իրեն պատկանող լաբորատոր սարքերով ՀՀ հաշվեքննիչ պալատից հետ է վերցվել և հանձնվել է Կոմիտեին՝  հետագայում այլ գերատեսչությանն ամրացնելու կամ օտարելու նպատակով:
       Կոմիտե է դիմել նաև Հայաստանի դահուկային սպորտի ֆեդերացիայի (այսուհետ՝ Ֆեդերացիա) նախագահը՝ տեղեկացնելով, որ մարզումային և մրցումային գործընթացի կազմակերպման և մասնակցության ապահովման համար խիստ անհրաժեշտություն ունեն միկրոավտոբուսի՝  միաժամանակ խնդրելով ֆեդերացիային անհատույց հատկացնել «GAZ 322174» մակնիշի, 564 US 34  հաշվառման համարանիշի տրանսպորտային միջոցը։
   Գրությամբ տեղեկացվել է նաև, որ կախված դահուկային մարզաձևերի յուրահատկություններից՝ Ֆեդերացիան իր հիմնական գործունեությունն է իրականացնում հանրապետության ձյունառատ տարածաշրջաններում։ Վերջին տարիներին իրենց և իրենց մարզիչների ակտիվության, նվիրումի և աշխատասիրության շնորհիվ Ապարանի լեռնադահուկային թիմի անդամները հիմնական կորիզն են կազմում Հայաստանի լեռնադահուկային սպորտի տարբեր տարիքային խմբերի հավաքական թիմերի։ Մինչ օրս հիմնական մարզումային վայր է հանդիսացել Ծաղկաձորի լեռնադահուկային կենտրոնը, որտեղ ձմռանն այցելել են Ապարանից գրեթե ամեն օր՝ անձնական ավտոմեքենաներով, իսկ 2024 թվականից կավելանա նաև Եղիպատրուշ համայնքում կառուցված լեռնադահուկային կենտրոնը։ 
   Ֆեդերացիային տրանսպորտային միջոց հատկացնելու հարցով ՀՀ ՏԿԵՆ է դիմել նաև ԱԺ-ի պատգամավոր Արսեն Թորոսյանը։
[bookmark: _GoBack]     «Գույք նվիրելու մասին» ՀՀ կառավարության որոշման նախագծով նախատեսվում է Կոմիտեին ամրացված շարժական գույքը նվիրել Հայաստանի Հանրապետության տարածքային կառավարման և ենթակառուցվածքների նախարարության «Ճանապարհային դեպարտամենտ» հիմնադրամին և  Հայաստանի դահուկային սպորտի ֆեդերացիային։
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության    2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
 «Գույք նվիրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

